
Uvod

Nezaposlenost mladih osoba je direktno povezana sa ukupnom stopom nezaposlenosti, koja ovisi prvenstveno o ekonomskim kretanjima u državi. Statistički podaci ukazuju na to da je stopa nezaposlenosti mladih u većini zemalja, bez obzira da li je riječ o zemljama u tranziciji, zemljama u razvoju ili ekonomski razvijenim zemljama, znatno veća od stope ukupne nezaposlenosti. Stopa nezaposlenosti među mladima u Bosni i Hercegovini je preko 50%. Od ukupnog broja nezaposlenih u Federaciji Bosne i Hercegovine trećina su mladi dobi do 30 godina. 

(Ne)zaposlenost mladih osoba je ključni faktor za socijalnu i ekonomsku stabilnost, kao i za razvoj svake zemlje. Međutim, mladi se suočavaju sa ozbiljnim preprekama koje im  onemogućavaju da se uključe u tržište rada, što je posebno izraženo kod onih sa srednjom stručnom spremom.

Rezultati brojnih istraživanja provedenih u posljednjem periodu potvrđuju da nedostatak radnog iskustva predstavlja najvažniji uzrok trenutno teškog položaja mladih na tržištu rada, što u startu umanjuje njihovu konkurentnost. Upravo uključenje u proces rada, kroz sticanje radnog iskustva, omogućava mladima unapređenje znanja i vještina stečenih u procesu obrazovanja, kao i sticanje novih kompetencija, što povećava njihovu konkurentnost na tržištu rada i mogućnost zadržavanja postojećeg ili dobijanja novog posla.
Dodatni problem predstavlja i to što veliki broj osoba radi na crno, među kojima značajan  dio čine upravo mladi, koji uglavnom rade poslove za koje nisu školovani. Umjesto da razvijaju svoja znanja u struci za koju su se školovali, radom na poslovima niže kvalifikacije gube stečena znanja za koja su uložena znatna lična i društvena sredstva.

Analizom ostvarenih efekata ranije realizovanih sličnih programa utvrđeno je da se, pored omogućavanja ostvarivanja potrebnog radnog iskustva u struci, postiže i dodatni učinak zadržavanja oko 60% mladih u radnom odnosu nakon sticanja potrebnog radnog iskustva. 

Stoga se ovim programom želi mladim nezaposlenim osobama omogućiti sticanje prvog radnog iskustva u struci za koju su se školovale, kako bi poboljšale svoju konkurentnost na tržištu rada i stručno se osposobile za rad u struci, te potaknuti ih na aktivno traženje posla i bolju komunikaciju sa poslodavcima.
Radi postizanja transparentnosti, ovaj program će se predstaviti javnosti na konferenciji za štampu i saopštenjem za medije, te kontinuiranom objavom svih relevantnih dokumenata na web stranici Federalnog zavoda za zapošljavanje, gdje će, kao i u medijima, biti objavljen i Javni poziv.

1. Osnov za donošenje, izvor finansiranja i nosioci realizacije Programa
U skladu sa Zakonom o posredovanju u zapošljavanju i socijalnoj sigurnosti nezaposlenih osoba („Službene novine Federacije BiH“, br. 41/01, 22/05 i 9/08), Strategijom zapošljavanja u Bosni i Hercegovini 2010-2014, Strategijom zapošljavanja Federacije BiH 2009-2013 i Akcionim planom zapošljavanja za period 2010-2013. godina, te ciljevima iz Programa rada Federalnog zavoda za zapošljavanje za 2013. godinu (sticanje stručnih znanja u vezi sa zvanjem/zanimanjem, dokvalifikacija i prekvalifikacija) sačinjen je Program jačanja konkurentnosti na tržištu rada – Prvo radno iskustvo (u daljem tekstu: Program).
Za realizaciju Programa finansijska sredstva u iznosu od 8.600.000 KM osigurao je Federalni zavod za zapošljavanje (u daljem tekstu: Zavod). Program se realizuje u saradnji sa kantonalnim službama za zapošljavanje (u daljem tekstu: Služba/službe).  

2. Cilj Programa  

Cilj Programa je da se mladim nezaposlenim osobama bez radnog iskustva dobi do 30 godina, te izuzetno do 35 godina – ukoliko su prijavljene na evidenciju nezaposlenih duže od 12 mjeseci, omogući stručno osposobljavanje za rad u struci i sticanje prvog radnog iskustva u zvanju/zanimanju za koje su se školovale, te na taj način ojača njihova konkurentnost na tržištu rada. 
Sufinansiranjem stručnog osposobljavanja mladih osoba za rad u struci i sticanja prvog radnog iskustva osigurava se njihovo prvo zaposlenje u struci, s ciljem bolje integracije na tržištu rada, a naročito osoba koje duže čekaju na prvo zaposlenje i drugih socijalnih kategorija.
3. Korisnici

Korisnici po Programu su poslodavci registrovani u Federaciji Bosne i Hercegovine koji redovno izmiruju obaveze po osnovu poreza i doprinosa, te oni koji imaju potpisan sporazum sa Poreznom upravom Federacije BiH o izmirenju duga po osnovu doprinosa, kao i oni na koje se odnosi Zakon o finansijskoj konsolidaciji, a koji su u stanju osigurati mentora u procesu osposobljavanja za rad u struci i sticanje prvog radnog iskustva u zvanju/zanimanju mladih za koje su se školovali.
Mentor može biti zaposlenik angažovan na osnovu odluke poslodavca ili druga stručna osoba angažovana na osnovu odgovarajućeg ugovora ili sporazuma.  
Broj mladih osoba čije se osposobljavanje za rad u struci i sticanje prvog radnog iskustva može sufinansirati kod jednog poslodavca ne može biti veći od broja zaposlenih osoba kod poslodavca u momentu apliciranja na Javni poziv, s tim da se ne može sufinansirati zapošljavanje osoba otpuštenih u posljednja tri mjeseca od dana apliciranja.  
U Programu ne mogu učestvovati:

· poslodavci koji su koristili kreditna ili bespovratna sredstva iz poticajnih mjera Zavoda ili službi a nisu ispoštovali obaveze u skladu sa zaključenim ugovorima, odnosno nisu zaposlili predviđen broj radnika i ne vraćaju redovno dobivena sredstva
· poslodavci koji ne izmiruju redovno obaveze po osnovu poreza i doprinosa

· poslodavci koji su bili evidentirani zbog rada na crno u 2013. godini.
4. Ciljna grupa i poticajne mjere

Programom je utvrđena ciljna grupa nezaposlenih osoba čije se zapošljavanje sufinansira radi sticanja prvog radnog iskustva i jačanja konkurentnosti na tržištu rada, a za koje se utvrđuju iznosi poticajnih mjera.

Ciljnu grupu čine nezaposlene osobe dobi do 30 godina, te dugoročno nezaposlene osobe dobi do 35 godina:

· bez radnog iskustva u struci za koju su se školovale

· prijavljene na evidenciju službi prije objavljivanja Javnog poziva 

· visoke i više stručne spreme (VSS - VII stepen i najmanje završen prvi ciklus obrazovanja po Bolonjskom procesu i VŠS) 
· srednje stručne spreme (SSS - IV i III stepen).
Programom je planirano sufinansiranje zapošljavanja, i to: 

· srednje stručne spreme (SSS - III i IV stepen) u trajanju od šest mjeseci

· visoke i više stručne spreme (VSS - VII stepen i najmanje završen prvi ciklus obrazovanja po Bolonjskom procesu i VŠS - VI stepen) u trajanju od 12 mjeseci.

Programom će se mjesečno sufinansirati ukupan iznos obaveznih doprinosa iz i na bruto plaću zaposlenika, s tim da maksimalni osnovni iznos sufinansiranja ne može biti veći od iznosa obaveznih doprinosa na prosječnu mjesečnu neto plaću u Federaciji BiH za 2012. godinu, koja prema objavljenom podatku Federalnog zavoda za statistiku iznosi 829,92 KM. Osnovica za izračun iznosa sufinansiranja je bruto plaća zaposlenika koja se sastoji od doprinosa iz plaće, poreza na dohodak i neto plaće. 
Za zaposlenike kojima se isplaćuje najniža plaća: u rudnicima uglja, tekstilnoj, kožarskoj, industriji obuće i niskoakumulativnim djelatnostima tradicionalnih esnafskih zanata, iznos sufinansiranja se utvrđuje u visini obaveznih doprinosa na najnižu plaću kao i u drugim djelatnostima. Razliku između sufinansiranog iznosa i iznosa obaveznih doprinosa u naprijed navedenim djelatnostima poslodavac će koristiti za sufinansiranje neto plaće. 

Također, za naknadu troškova zaposlenika (prevoz, ishrana) osigurava se dodatni iznos od 50 KM po osobi.

Osnovni iznos sufinansiranja se bez kumulativnog računanja može povećati za 10% i to za sljedeće kategorije: 

· osobe sa univerzitetskim priznanjima i nagradama (univerzitet)  

· dugoročno nezaposlene osobe, koje su na evidenciji nezaposlenih prijavljene duže od 12 mjeseci (biro za zapošljavanje)
· osobe sa invaliditetom, kao i radno sposobne osobe sa lakom i umjerenom retardacijom (institut za medicinsko vještačenje)
· članovi šehidskih porodica ili porodica poginulih branitelja (BIZ)
· djeca nezaposlenih demobiliziranih branitelja (BIZ)
· djeca i supružnici osoba s invaliditetom od 60% i više (MZ)
· članovi domaćinstva u kojem ni jedan član nije zaposlen (MZ, biro za zapošljavanje)
· žene

· Romi (izjava)
· samohrani roditelji, staratelji i hranitelji i njihova djeca (CSR)
· roditelji djeteta sa posebnim potrebama (CSR) 
· žrtve nasilja: civilne žrtve rata, žrtve nasilja u porodici i dr. (CSR, MUP, sud, sigurna kuća)
· liječeni ovisnici (specijalizirana medicinska ustanova, komuna)
· bivši štićenici doma za nezbrinutu djecu (dom za nezbrinutu djecu, CSR).  

Navedeni iznos poslodavac će koristi za sufinansiranje neto plaće.

5. Priprema za realizaciju Programa

U okviru pripremne faze Programa, Zavod:

a. informiše javnost o Programu 

b. izrađuje odgovarajuće IT alate
c. sačinjava sa službama sporazum o međusobnoj saradnji u vezi sa realizacijom Programa.

6. Distribucija sredstava 

Sredstva u iznosu od 8.600.000 KM se raspoređuju po kantonima prema sljedećem modelu: 

	KANTON
	Nezaposlene

mlade osobe u

dobi do 30 god.
(30.6.2013.)
	70 % od
8.600.000 KM
prema broju
nezaposlenih
mladih
	30 % od
8.600.000 KM
linearno
	UKUPNO
(kol.3+kol.4)

	1
	2
	3
	4
	5

	1.  Unsko-sanski 
	14.760
	705.917
	258.000
	963.917

	2.  Posavski
	1.413
	67.579
	258.000
	325.579

	3.  Tuzlanski
	34.174
	1.634.418
	258.000
	1.892.418

	4.  Zeničko-dobojski
	23.452
	1.121.624
	258.000
	1.379.624

	5.  Bosansko-podrinjski
	959
	45.865
	258.000
	303.865

	6.  Srednjobosanski
	14.117
	675.165
	258.000
	933.165

	7.  Hercegovačko-neretvanski
	9.716
	464.681
	258.000
	722.681

	8.  Zapadnohercegovački
	3.319
	158.736
	258.000
	416.736

	9.  Kanton Sarajevo
	21.432
	1.025.015
	258.000
	1.283.015

	10. Livanjski (Kanton 10)
	2.530
	121.001
	258.000
	379.001

	UKUPNO
	125.872
	6.020.000
	2.580.000
	8.600.000


7. Postupak realizacije Programa
Zavod objavljuje Javni poziv za učešće u Programu putem sredstava javnog informisanja i internet stranice: www.fzzz.ba, koji ostaje otvoren do potpisivanja ugovorā u vrijednosti raspoloživih sredstava utvrđenih po kantonima.

Osnovne informacije o postupcima, proceduri i aktivnostima iz Programa, nezaposlene osobe iz ciljne grupe i poslodavci dobijaju u Zavodu i službama. 

Poslodavac se prijavljuje za učešće u Programu putem web stranice Zavoda www.fzzz.ba te u prijavu unosi svoje podatke i podatke o broju, stručnoj spremi i druge podatke o osobi koju namjerava zaposliti. Ukoliko poslodavac traži posredovanje u zapošljavanju, potrebno je da se prije prijave za učešće u Programu obrati općinskom birou za zapošljavanje. Poslodavac koji će sa evidencije pronaći adekvatnu osobu dužan je osigurati mentora odgovarajuće stručne spreme, koji će vršiti nadzor osposobljavanja za rad u struci (odluka poslodavca o imenovanju zaposlenika za mentora, ugovor ili sporazum o angažmanu vanjske stručne osobe za mentora).   
Nakon što izvrši provjeru podataka iz prijave poslodavca (Uprava za inspekcijske poslove, Porezna uprava, ranije učešće u projektima zapošljavanja i sl.), Zavod elektronski dostavlja Službi prijavu poslodavca na dalje postupanje.

Služba obavještava poslodavca da u roku od 15 dana, radi zaključivanja ugovora, dostavi sljedeću dokumentaciju:

· isprintanu Prijavu na Javni poziv koju je potpisao i ovjerio
· broj računa u poslovnoj banci na koji će se sredstva doznačiti
· uvjerenje Porezne uprave Federacije BiH o izmirenim obavezama po osnovu poreza i doprinosa (original ili ovjerenu kopiju ne stariju od tri mjeseca)
· ovjerenu kopiju dokaza odgovarajuće institucije za osobe koje ispunjavaju uvjete o pripadnosti socijalno osjetljivoj kategoriji utvrđenoj Programom
· ovjerenu kopiju diplome osobe za koju se sufinansira osposobljavanje za rad u struci i sticanje prvog radnog iskustva 
· odluku, odnosno sporazum ili ugovor sa mentorom.

Služba provjerava dokumentaciju te ukoliko je poslodavac dostavio nepotpunu ili dokumentaciju koja nije validna, zadovoljavajuća/odgovarajuća, obavještava poslodavca o razlozima nepotpisivanja ugovora.

Ukoliko je dokumentacija potpuna i validna, zadovoljavajuća/odgovarajuća, Služba priprema šest (6) primjeraka Ugovora o sufinansiranju osposobljavanje za rad u struci, koje nepotpisane dostavlja poslodavcu na potpis. Uz Ugovor, poslodavcu se dostavlja popratni akt kojim se traži da uz potpisane i ovjerene primjerke Ugovora u odgovarajućem roku (30 dana, a za poslodavce koje prijem vrše putem Agencije za državnu službu 90 dana) dostavi:

· kopiju ugovora o radu sa osobom koja će se osposobljavati za rad u struci i sticati radno iskustvo
· kopiju Obrasca JS 3100 (Prijava na obavezna osiguranja u Poreznoj upravi Federacije BiH) za istu osobu.

Nakon utvrđivanja potpunosti i validnosti dokumentacije, Služba potpisuje i ovjerava sve primjerke Ugovora o sufinansiranju osposobljavanja za rad u struci i dostavlja ih Zavodu, koji također potpisuje i ovjerava sve primjerke Ugovora, te zadržava dva primjerka, a ostale vraća Službi. Služba zadržava dva primjerka Ugovora, a dva prosljeđuje poslodavcu.
Ukoliko poslodavac u ostavljenom roku ne dostavi potpunu i validnu dokumentaciju, smatrat će se da je odustao od učešća u Programu i u postupak se uzima prvi sljedeći poslodavac prema datumu prijave.
8. Pravdanje i isplata odobrenih sredstava  

Nakon potpisivanja Ugovora, poslodavac je u obavezi da do 20. u mjesecu za protekli mjesec Službi dostavlja potpisane i ovjerene platne liste za plaće osoba za koje se sufinansira osposobljavanje za rad u struci i sticanje prvog radnog iskustva, uplatnice za pojedinačne isplate plaća, odnosno, u slučaju zbirne uplate plaća,  kopije izvoda banke iz kojih je vidljiva isplata pojedinačnih plaća za sufinansirane osobe, specifikacije plaća ovjerene u Poreznoj upravi Federacije BiH.

Služba priprema Izvještaj u elektronskoj formi (u odgovarajućoj aplikaciji koju priprema Zavod) i papirnoj formi, koji dostavlja Zavodu.

Zavod, na osnovu dostavljenog Izvještaja Službe o ispunjavanju uvjeta za isplatu, korisniku sredstava mjesečno refundira ugovoreni iznos za protekli mjesec do isteka ugovorene obaveze sufinansiranja. 
Po završetku Programa, a prije isplate posljednje mjesečne refundacije dijela bruto plaće, poslodavac je dužan dostaviti primjerak izdate potvrde o završetku osposobljavanja za rad i sticanju radnog iskustva osobe obuhvaćene Programom, sa potpisom ovlaštene osobe,  mentora i osobe čije je zapošljavanje sufinansirano.
9. Opće napomene

U slučaju raskida ugovora o radu sa sufinansiranom osobom, poslodavac je dužan odmah, a najkasnije u roku od tri dana, o tome obavijestiti Službu te u roku od 30 dana od nastanka okolnosti može zaključiti ugovor o radu sa osobom koja ispunjava uvjete za zamjenu na preostali period ugovorne obaveze. 

Poslodavac je u toku trajanja ugovornog odnosa dužan isplaćivati ugovoreni iznos plaće u skladu sa važećim propisima, bez obzira da li je osoba za koju se sufinansira osposobljavanje za rad u struci i sticanje prvog radnog iskustva privremeno spriječena za rad duže od 42 dana ili koristi porodiljsko odsustvo.  

10. Kontrola i praćenje izvršenja ugovorenih obaveza

Zavod i Služba će kontinuirano pratiti realizaciju ugovorenih obaveza poslodavca:

· provjerom dokumentacije koju poslodavac redovno dostavlja radi pravdanja odobrenih sredstava 

· provjerom u bazi podataka Porezne uprave Federacije BiH radi poštivanja obaveze poslodavca da u ugovorenom periodu u radnom odnosu zadrži utvrđeni broj zaposlenika
· prema potrebi, kontrolom provođenja ugovorenih obaveza neposredno kod poslodavca.

Ukoliko se praćenjem realizacije ugovorenih obaveza utvrdi da ih poslodavac ne izvršava, Zavod će pokrenuti postupak raskida ugovora. 

11. Indikatori za nadgledanje i ocjenu uspješnosti efekata Programa
11.1. Ulazni indikatori

· Broj novoprijavljenih osoba iz ciljne grupe na evidenciju nezaposlenih u Federaciji BiH u 2013. godini, zaključno sa trećim kvartalom, prema spolu i stepenu obrazovanja: III i IV stepen, VI i VII stepen i prvi ciklus obrazovanja po Bolonjskom procesu. 
11.2. Izlazni indikatori 

· Broj poslodavaca kod kojih se osobe iz ciljne grupe osposobljavaju za rad u struci i stiču prvo radno iskustvo
· Broj nezaposlenih osoba iz ciljne grupe, koji su obuhvaćeni Programom, prema spolu i stepenu obrazovanja

· Iznos prosječne isplaćene bruto plaće osobe koja se osposobljava za rad u struci i stiče prvo radno iskustvo.
11.3. Indikatori uspješnosti

· Broj nezaposlenih osoba koje pripadaju jednakim ciljnim grupama (kontrolna grupa) a osposobljavaju se za rad u struci i stiču prvo radno iskustvo bez poticaja u periodu realizacije Programa
· Broj nezaposlenih osoba iz ciljne grupe a uspješno su završile osposobljavanje za rad u struci i stekle prvo radno iskustvo po Programu.
Zavod i službe će provoditi monitoring i evaluaciju Programa. 

